
Cijenjeni,

Sukladno &lanku 16. Zakona o reviziji institucija Bosne i Hercegovine ('SluZbeni glasnik
BiH', broj 12/06), dostavijamo vam izvjeS¢a o financijskoj reviziji institucija BiH za 2021. godinu,
za sljedede institucije:

Agencija za antidoping kontrolu BiH
Agencija za forenzitna ispitivanja i vjeStaCenja BiH
Agencija za nadzor nad trzistem BiH
Agencija za osiguranje u BiH
Agencija za postanski promet BiH
Agencija za predskolsko, osnovno i srednje obrazovanje
Agencija za rad i zapoSljavanje BiH
Agencija za statistiku BiH
_Centar za informiranje i priznavanje dokumenata iz podruéja visokog obrazovania
10. Direkcija za ekonomsko planiranje
11. Drzavna regulativna agencija za radijacijsku i nuklearnu sigurnost
12. Institucija ombudsmana za zastitu potro3aca u BiH
13. Institut za intelektualno vlasnistvo BiH
14. Konkurencijsko vije¢e BiH
15. Odbor drzavne sluzbe za zalbe
16. Sredisnja harmonizacijska jedinica MFT BiH
17. Srediénje izborno povjerenstvo BiH
18. Uprava BiH za zastitu zdravlja bilja

O ~ooswp

Adresa: Tedanjska 24a/29, 71000 Sarajeve | Telefon: +387 {0)33 275 400 | Fax: +387 (0)33 275 401 | E-mail: saibih@reviziia.gov.ba
1



19. Ured za razmatranje zalbi BiH
20. Ustavni sud BiH
21. Vijece za drzavnu potporu BiH

Napominjemo kako su sva dostavljena izvjeSc¢a o reviziji institucija Bosne i Hercegovine

S postovanjem,

Adresa: Tedanjska 24a/29, 71000 Sarzjevo | Telefon: +387 (0)33 275 400 | Fax: +387 (0)33 275 401 | E-mail: saibih@revizija.gov.ba

2



URED ZA REVIZIJU INSTITUCIJA BIH
KAHLENAPWUJA 3A PEBU3WUJY UHCTUTYLIUJA BUX
AUDIT OFFICE OF THE INSTITUTIONS OF BOSNIA AND HERZEGOVINA

www.revizija.gov.ba

arois_21/{ (60 - §69-2/72
Sarajevo, 24 06- 2022

£ TiaafA l HehCeulUVina
Bosna i Hercegovina " DARLEMENTARNA SRUPSTHIA BOSNE | HERCEGDYIN
PARLAMENTARNA SKUPSTINA BOSNE | HERCEGOVINE SARAJENVO
Dom naroda rrmusend. ) 4 -06- 2022

Teeaen | o | ooty | priteya
Trg Bosne i Hercegovine 1 OL+AE —5~-40Qf/2?l,

71 000 Sarajevo

Predmet: Dostava izvjeséa o financijskoj reviziji za 21 instituciju BIH za 2021. godinu

Cijenjeni,

Sukladno &lanku 16. Zakona o reviziji institucija Bosne i Hercegovine (‘Sluzbeni glasnik
BiH', broj 12/06), dostavljamo vam izvjedca o financijskoj reviziji institucija BiH za 2021. godinu,
za sljedece institucije:

Agencija za antidoping kontrolu BiH

Agencija za forenzi¢na ispitivanja i vjeStagenja BiH

Agencija za nadzor nad trzidtem BiH

Agencija za osiguranje u BiH

Agencija za postanski promet BiH

Agencija za predSkolsko, osnovno i srednje obrazovanje

Agencija za rad i zaposljavanje BiH

Agencija za statistiku BiH

Centar za informiranije i priznavanje dokumenata iz podrucja visokog obrazovanja
10. Direkcija za ekonomsko planiranje
11. DrZavna regulativna agencija za radijacijsku i nuklearnu sigurnost
12. Institucija ombudsmana za zastitu potro3aga u BiH

13. Institut za intelektualno viasnistvo BiH

14. Konkurencijsko vijeée BiH

15. Odbor drzavne sluZzbe za Zalbe

16. Sredidnja harmonizacijska jedinica MFT BiH

17. Sredinje izborno povjerenstvo BiH

18. Uprava BiH za zastitu zdravlja bilja

OeoNnoopwna

Adresa: Tesanjska 24a/29, 71000 Sarajevo | Telefon: +387 (0)33 275 400 | Fax: +387 (0)33 275 401 | E-mail: saibih@revizija.goy,ba

1



19, Ured za razmatranje zalbi BiH
20. Ustavni sud BiH
21. Vijece za drzavnu potporu BiH

Napominjemo kako su sva dostavljena izvje$¢a o reviziji institucija Bosne i Hercegovine
za 2021. godinu, dostupna na web stranici Ureda — www.revizija.gov.ba.

S postovanjem,

Adresa: Tesanjska 24a/29, 71000 Sarajevo | Telefon: +387 (0)33 275 400 | Fax: +387 (0)33 275 401 | E-mail: saibih@revizija.gov.ba

2



IZVJESTAJ

O OBAVLJENOJ FINANSIJSKOJ REVIZIJI

CENTRA ZA INFORMISANJE | PRIZNAVANJE DOKUMENATA IZ OBLASTI
VISOKOG OBRAZOVANJA
BOSNE | HERCEGOVINE
ZA 2021. GODINU

Broj: 02-16-1-855/22

Sarajevo, juni 2022. godine






Sadrzaj

1 MISLJENJE NEZAVISNOG REVIZORA ......crurmemssiseenisssenssmsarsisassassisssssssenssssassssennansasssssassssssassssssnss 5

1. MISLJENJE O FINANSIISKIM IZVIESTAJIMA ...ttt O
MISLJENJE O USKLABDENOST. ..ottt s st ssssmsssss s neneas |

N 1ZVIESTAJ O REVIZI.ceneccrceenressssssissassissassmsmsesesmasssssssssssasssssssesssssssansassesssesssasssrsasasssasssssasas 9

1. KRITERWI .. o e e )
2 REAL!ZACIJAPREPORUKAIZPRETHODNIH IZVJESTAJA e e e E S S LR v e Sk £
3. SISTEM INTERNIH KONTROLA it st i i s i Taa v s st dstnsngesrnsaass 10
4
5

=

FINANSIJSKI 1IZVJESTAU .. v e SR T s 12

5.1. Pregled rashoda i |zdataka iz budzeta et e e e e e R AR R S R 1 2
5.1.1. Bruto place... Cdmn s e s 13
51.2 lzdaci za rad Upravnog i Nadzornog odbora i drugm tuela AR - P I

1.1.  Bilans stanja... O UOURPROR 1<
2. ZAPOSLJAVANJEI STATUS ANGAZOVANIH LICA U UURTOUPTUTORN

PRILOZI ....coeerveeraearsaersserssnarssssesassassesssmssssssssssansesbiesstssnsss ssnssasssnstssnsasstsssesasnssanerse d besbssssssstssostssnsssanssansasas 17

4

lzvjestaj o abavijenoj finansijskoj reviziji Centra za informisanje i priznavanje dokumenata iz oblasti
visokog obrazovanja BiH za 2021. godinu






I  MISLJENJE NEZAVISNOG REVIZORA

Misljenje nezavisnog revizora se daje na osnovu provedene finansijske revizije koja obuhvata
reviziju finansijskih izvjestaja, i u vezi s istom, reviziju uskladenosti aktivnosti, finansijskih
transakcija i informacija sa relevantnim zakonima i drugim propisima.

1. MISLJENJE O FINANSIJSKIM IZVJESTAJIMA
Misljenje

lzvréili smo reviziju finansijskih izvjestaja Centra za priznavanje dokumenata iz oblasti
visokog obrazovanja Bosne i Hercegovine (u daljem tekstu: Centar) koji obuhvataju: bilans
stanja na 31.12.2021. godine, pregled prihoda, primitaka i finansiranja po ekonomskim
kategorijama, pregled rashoda i izdataka iz budZeta, po ekonomskim kategorijama, posebne
podatke o plaéama i broju zaposlenih, pregled dinamike zaposljavanja, pregled stalnih
sredstava u obliku stvari i prava, pregled kapitalnih ulaganja, pregled doznaka iz tekuée rezerve
budZeta, za godinu koja zavrsava na taj dan i analizu izvrSenja budZeta — tekstuaini dio,
ukljuéujudi i rezime znacéajnih racunovodstvenih politika.

Prema nasem misljenju, finansijski izvjestaji Centra prikazuju istinito i fer, u svim
materijalnim aspektima, finansijsko stanje imovine, obaveza i izvora sredstava na
31.12.2021. godine i izvr§enje budZeta za godinu koja se zavr$ava na navedeni datum, u
skladu sa prihvacenim okvirom finansijskog izvjestavanja.

Osnova za misljenje

Reviziju smo obavili u skladu sa Zakonom o reviziji institucija Bosne i Hercegovine i
Medunarodnim standardima vrhovnih revizijskih institucija (ISSA!)'. NaSe odgovornosti prema
tim standardima su detaljnije opisane u odjeljku Odgovornosti revizora za reviziju finansijskih
izvjestaja.

Nezavisni smo od Centra u skladu sa etickim zahtjevima koji su relevantni za nasu reviziju

i ispunili smo ostale eti¢ke odgovornosti u skladu sa tim zahtjevima.

Vjerujemo da su revizioni dokazi koje smo pribavili dovoljni i odgovarajuci da osiguraju
osnovu za nase misljenje.

Odgovornosti rukovodstva za finansijske izvjestaje

Rukovodstvo Centra je odgovorno za izradu i fer prezentaciju finansijskih izvjestaja u skladu
sa prihva¢enim okvirom finansijskog izvjeStavanja na nivou institucija Bosne i Hercegovine tj.
Zakonom o finansiranju institucija BiH, Pravilnikom o finansijskom izvieStavanju institucija BiH i
Pravilnikom o ratunovodstvu sa racunovodstvenim politikama i procedurama za korisnike

1 Medunarodni standardi vrhovnih revizionih institucija (ISSAl) dio su Okvira profesionalnih objava Medunarodne organizacije
vrhovnih revizionih institucija — IFPP okvira {INTOSAI Framework of Professional Pronouncements), koji €ine tri nivoa objava:
INTOSAI principi (INTOSAI-P), medunarodni standardi vrhovnih revizionih institucija (ISSAL) i§ INTOSAI smjernice (GUID).

budZeta institucija BiH. Ova odgovornost podrazumijeva i kreiranje, primjenu i odrZzavanje
internih kontrola koje su relevantne za pripremu i prezentaciju finansijskih izvjestaja koji ne
sadrée materijalno znaCajne pogredne iskaze uslijed prijevare ili greske, odgovarajuca
objelodanjivanja relevantnih informacija u napomenama uz finansijske izvjestaje, kao i odabir i
primjenu odgovarajuéih racunovodstvenih politika i radunovodstvenih procjena, koje su
razumne u datim okolnostima.

Odgovornosti revizora za reviziju finansijskih izvjestaja

Nasi ciljevi su ste¢i razumno uvjerenje o tome da li su finansijski izvjestaji kao cjelina
saCinjeni bez znadajnog pogresnog prikazivanja uslijed prijevare ili greske i izdati izvjestaj
nezavisnog revizora koji ukljuéuje nade mislienje. Razumno uvjerenje je visok nivo uvjerenja,
ali nije garancija da c¢e revizija obavljena u skladu sa Medunarodnim standardima vrhovnih
revizionih institucija uvijek otkriti znacajno pogresno prikazivanje kada ono postoji. Pogresni
prikazi mogu nastati uslijed prijevare ili greSke i smatraju se znacajnim ako se razumno moze
oCekivati da, pojedinaéno ili zbirno, utiu na ekonomske odluke korisnika donijete na osnovu
tih finansijskih izvjestaja.

Kao sastavni dio revizile u skladu sa Medunarodnim standardima vrhovnih revizionih
institucija, stvaramo profesionalne procjene i odrzavamo profesionalni skepticizam tokom
revizije. Mi takoder:

e prepoznajemo i procjenjujemo rizike znaCajnog pogreSnog prikazivanja finansijskih
izvjestaja, zbog prijevare ili greske, oblikujemo i obavljamo revizijske postupke kao reakciju
na te rizike i pribavljamo revizijske dokaze koji su dovoljni i primjereni da osiguraju osnovu
za nase misljenje. Rizik neotkrivanja znacajnog pogresnog prikazivanja nastalog uslijed
prijevare je veci od rizika nastalog uslijed greske, jer prijevara moze ukijuciti tajne
sporazume, krivotvorenje, namjerno izostavijanje, pogresno prikazivanje ili zaobilazenje
internih kontrola.

* stiCemo razumijevanje internih kontrola relevantnih za reviziju kako bismo oblikovali
revizijske postupke koji su primjereni u datim okolnostima, ali ne i za svrhu izrazavanja
misljenja o uspjesnosti internih kontrola.

* ocjenjuiemo  primjerenost  koristenih  radunovodstvenih  politka | razumnost
racunovodstvenih procjena i povezanih objava koje je stvorilo rukovodstvo.

* ocjenjujemo cjelokupnu prezentaciju, strukturu i sadrzaj finansijskih izvjestaja, ukljuujudi i
objave, kao i da li finansijski izvjestaji odrazavaju transakcije i dogadaje na kojima su
zasnovani na nacin kojim se postize fer prezentacija.

S rukovodstvom komuniciramo u vezi sa, izmedu ostalih pitanja, planiranim djelokrugom i
vremenskim rasporedom revizije i vaznim nalazima revizije, ukljucujudi i one koji se odnose na
znacajne nedostatke u internim kontrolama kgji su otkriveni tokom nase revizije.

Izmedu pitanja o kojima se komunicira sa rukovodstvom, odredujemo ona pitanja koja su
od najvede vaZnosti u reviziji finansijskih izvjeStaja tekuceg perioda i stoga su klju¢na pitanja
revizije. Ta pitanja opisujemo u nasem izvjeStaju o obavljenoj reviziji, osim ako zakon ili
regulativa sprje€ava javno objavijivanje pitanja ili kada odluéimo, u izuzetno rijetkim
okolnostima, da o datom pitanju ne treba izvijestiti u naSem izvjestaju, jer se razumno moze
ocekivati da bi negativhe posljedice izvjeStavanja nadmasile javnu dobrobit od takvog
izvjestavanja.

2. MISLJENJE O USKLADENOSTI

Misljenje

U vezi sa revizijom finansijskih izvjestaja Centra za 2021. godinu, izvrsili smo i reviziju
uskladenosti aktivnosti, finansijskih transakcija i informacija sa relevantnim zakonima i drugim
propisima.

Prema nasem misljenju, aktivnosti, finansijske transakcije i informacije Centra za 2021.
godinu u skladu su, u svim materijalnim aspektima, sa zakonima i drugim propisima koji su
definisani kao kriteriji za datu reviziju.

Osnova za misljenje

Reviziju uskladenosti smo izvrili u skladu sa Zakonom o reviziji institucija Bosne i
Hercegovine i ISSAI 4000 - Standard za reviziju uskladenosti. NaSe odgovornosti prema tim
standardima su detaljnije opisane u odjeliku Odgovornosti revizora za reviziju uskiadenosti.

Nezavisni smo od Centra u skladu sa etickim zahtjevima koji su relevantni za naSu reviziju
i ispunili smo ostale eticke odgovornosti u skladu sa tim zahtjevima.

Vjerujemo da su revizioni dokazi koje smo pribavili dovaljni i odgovarajuci da osiguraju
osnovu za nase misljenje.

Odgovornosti rukovodstva za uskladenost

Pored odgovornosti za pripremu i fer prezentaciju finansijskih izvjestaja, rukovodstvo
Centra je takoder odgovorno da osigura da su aktivnosti, finansijske transakcije i informacije u
skladu sa propisima kojima su regulisane i potvrduje da je tokom fiskalne godine osiguralo
namjensko, svrsishodno i zakonito koriStenje raspolozivih sredstava za ostvarivanje utvrdenih
cilieva, te ekonomicno, efikasno i efektivno funkcionisanje sistema finansijskog upravijanja i
kontrole.

Odgovornosti revizora za reviziju uskladenosti

Pored odgovornosti da izrazimo misljenje o finansijskim izvjestajima, nasa odgovornost
podrazumijeva i izrazavanje misljenja o tome da li su aktivnosti, finansijske transakcije i
informacije u svim materijalnim aspektima, u skladu sa zakonima i drugim propisima kojima su
regulisane. Odgovornost revizora ukljuéuje obavljanje procedura, kako bi pribavili revizione
dokaze o tome da li se sredstva koriste za odgovarajuée namjene i da li je poslovanje Agencije
prema definisanim kriterijima, uskladeno sa relevantnim zakonima i drugim propisima.

Procedure podrazumijevaju procjenu rizika od znacajnih neuskladenosti sa zakonima i
propisima koji reguliSu poslovanje subjekta revizije. Takoder, nasa odgovornost podrazumijeva
i ocjenu finansijskog upravijanja, funkcije interne revizije i sistema internih kontrola.

Sarajevo, 20.6.2022. godine

GENERALNI REVIZOR

Hrvoje, Tvrtkovic

onfreeset)

ZAMJENIK ZAMJENIK
GENERALNOG REVIZORA GENERALNOG REVIZORA

Jasmin/Pili

o Krsman ,7

\

Il 1ZVJESTAJ O REVIZIJI

1. KRITERIJI

Ured za reviziju institucija Bosne i Hercegovine (u daljem tekstu: Ured za reviziju) izvrsio je
reviziju finansijskih izvjestaja i, u vezi s istom, reviziju uskladenosti. Revizija finansijskih izviestaja
i revizija uskladenosti podrazumijeva proces objektivnog prikupljanja i procjenjivanja dokaza,
kako bi se utvrdilo da li su predmeti revizije, tj. finansijski izvjestaji, kao i aktivnosti, finansijske
transakcije i informacije, uskladeni sa odgovarajuéim kriterijima koji su sadrzani u zakonima i
drugim propisima. Kriteriji predstavljaju uporedne parametre koji se koriste kako bi se dala
ocjena predmeta revizije.

Za obavljanje finansijske revizije koristeni su sljedeci kriteriji:

» Zakon o budzetu institucija BiH i medunarodnih obaveza BiH za 2020. godinu?

e Zakon o finansiranju institucija BiH

o Pravilnik o ratunovodstvu sa racunovodstvenim politikama i procedurama za
korisnike budZeta institucija BiH

o Pravilnik o finansijskom izvjeStavanju institucija BiH

o Odluke o privcemenom finansiranju institucija BiH za 2021. godinu

Zakon o placama i naknadama u institucijama BiH i podzakonski akti

Zakon o porezu na dohodak i Zakon o doprinosima (FBiH i RS)

Zakon o javnim nabavkama i podzakonski akti

Zakon o drzavnoj sluzbi u institucijama BiH i podzakonski akti

Zakon o radu u institucijama BiH i podzakonski akti

Zakon o upravi i podzakonski akti

Zakon o reviziji institucija BiH.

2. REALIZACIJA PREPORUKA I1Z PRETHODNIH IZVJESTAJA

Ured za reviziju je u izvjestaju o finansijskoj reviziji Centra za 2020. godinu, dao pozitivho
midljenje na finansijske izvjestaje i pozitivno misljenje na uskladenost sa zakonima i drugim
propisima.

U Izvjestaju je data preporuka u cilju otklanjanja uogenih nepravilnosti, nedostataka i slabosti.
Centar je postupio u skladu sa ¢lanom 16. tacka 3. Zakona o reviziji institucija BiH i obavijestio
nas o preduzetim aktivnostima na realizaciji date preporuke u lzvjestaju o obavljenoj finansijskoj
reviziji za 2020. godinu.

2 7akon o budZetu institucija BiH | medunarodnih obaveza BiH za 2021. godinu nije usvojen tako da je finansiranje institucija u
2021. godini vrieno na osnovu odluka o privremenom finansiranju donesenih na osnovu odobrenog budZeta za 2020.godinu
{Sluzbeni glasnik BiH, broj 46/20).

Na osnovu uvida u preduzete aktivnosti, u narednoj tabeli (Tabeli 1.) dat je osvrt na realizaciju
prethodno date preporuke.

Za oznadavanje statusa preporuka u pogledu njihove realizacije koriteni su sljedeci simboli;

@ realizovane preporuke, ) preporuke Gija je realizacija u toku, @ nerealizovane preporuke, @ preporuke koje
nistt mogle bili ocijenjene u revidiranom periodu.

Br. Ocjena realizacije preporukaiz

prep. | Preporuke iz izvje#taja za 2020. godinu izviedtaja za 2020. godinu SIS

Centar treba unaprijediti sistem internih | Centar je unaprijedio sistem internih
kontrola u dijelu osiguranja vjerodostojnih i | kontrola tako da se nalozi za upotrebu
sveobuhvatnih evidencija o koriStenju | sluzbenih vozila popunjavaju na
vozila. ispravan nacin (predeni put na @
dnevnoj osnovi, podaci 0 sipanju ;
goriva i kilometraza u momentu
sipanja, nisu uoteni slucajevi
upisivanja znacajne loko vozZnje).

Tabela 1. Pregled realizacije preporuka

3. SISTEM INTERNIH KONTROLA

Centar je odgovoran za kreiranje, primjenu i odrzavanje internih kontrola koje su relevantne za
pripremu i prezentaciju finansijskih izvjestaja i uskladenost poslovanja sa zakonima i drugim
propisima.

Organizacija i rukovodenje: Unutrasnja organizacija i nacin rada Centra utvrdeni su
Praviinikom o unutrasnjoj organizaciji i radu na koji je dobijena saglasnost Vijec¢a ministara BiH
u decembru 2018. godine. Predmetnim pravilnikom ureden je nacdin rada i rukovodenja
Centrom, te opis radnih mjesta drzavnih sluzbenika i zaposlenika. Istim su sistematizovana
radna mjesta za 27 izvrsioca.

Poslovi iz nadleznosti Centra obavljaju se u tri osnovne organizacione jedinice {Kabinet
direktora, Sektor za informisanje, saradnju i priznavanje dokumenata i Sektor za pravne,
kadrovske, finansijske i opée poslove).

Centrom rukovodi direktor kojeg, nakon javnog konkursa koji provodi Ministarstvo civilnih
poslova BiH, imenuje Upravni odbor Centra na mandat od €etiri godine. Upravni odbor, kojeg
bira Vijeée ministara BiH na mandat od tri godine, upravlja Centrom. Upravni odbor ima
predsjednika, dva potpredsjednika i cetiri &lana. Upravni odbor se sastaje jednom mjesecno i
raspravlja o pitanjima iz svoje nadleznosti o éemu postoje zapisnici o radu.

Upravni odbor Centra je na 96. sjednici odrZzanoj 25.1.2022. godine donio Rje3enje o
imenovanju direktora Centra na mandat od &etiri godine (drugi mandat).?

3 Sluzbeni Glasnik BiH, broj 10/22
10
lzvjestaj o obavijenoj finansijskoj reviziji Centra za informisanje i priznavanje dokumenata iz oblasti
visokog obrazovanja BiH za 2021. godinu



Finansijsko upravljanje i kontrola: Centar je proveo aktivnosti u vezi sa uspostavljanjem
sistema finansijskog upravijanja i kontrole (mapiranje poslovnih procesa, popis i procjena
rizika), postupajuéi u skladu sa Zakonom o finansiranju institucija BiH*, Priru¢nikom za
finansijsko upravljanje i kontrolu i Smjernicama za provodenje procesa upravljanja rizicima u
institucijama BiH.

U 2021. godini, u cilju daljeg razvoja sistema finansijskog upravljanja i kontrole, Centar je
azurirao Mapu poslovnih procesa i Procjenu rizika za poslovne procese. S obzirom na to da su
zakljuéili da nema bitnih smetnji u ostvarivanju ciljeva te da je ukupan nivo rezidualnog rizika
nizak, postojeéi rizici se mogu ocijeniti kao prihvatljivi, te nisu uspostavili Registar rizika. U julu
2021. godine direktor je donio Akcioni plan za uspostavljanje i razvoj sistema finansijskog
upravljanja i kontrole za 2021. godinu. Pomocnik direktora za pravne, opce i poslove upravijanja
ljudskim potencijalima, kao lice zaduZeno za sistem finansijskog upravljanja i kontrole redovno
a najmanje svaka tri mjeseca, podnosi izvjestaje direktoru o realizaciji ovoga plana.

Centar je popunio obrazac Godisnjeg izvjestaja o finansijskom upravljanju i kontroli za 2021.
godinu i dostavio ga Centralnoj harmonizacijskoj jedinici Ministarstva finansija i trezora BiH. U
istom su navedene mjere koje se planiraju poduzeti za dalji razvoj sistema finansijskog
upravljianja i kontrole u narednom periodu.

Interna revizija: U skladu sa Zakonom o internoj reviziji institucija BiH® i Odlukom o kriterijima
za uspostavljanje jedinice interne revizije u institucijama BiH® Jedinica za internu reviziju u
Ministarstvu civilnih poslova BiH nadleZna je za obavljanje interne revizije u Centru.

Aktivnost koju je u 2021. godini provela Jedinice za internu reviziju u Centru odnosila se na
dostavu izvjestaja o naknadnoj reviziji sistema javnih nabavki, planiranu Programom rada
Jedinice za internu reviziju za 2020. godinu. Predmetni izvjeStaj predstavlja dopunu prethodno
izdatog izvjestaja o naknadnoj reviziji pomenutog sistema u Centru koja je obavljena u 2019.
godini. Naime, u prethodno izdatom izvjestaju konstatovana je djelimicna realizacija jedne
preporuke koja se trebala u potpunosti realizovati do 31.8.2020. godine. Jedinica interne
revizije je izvrsila testiranje predmetne preporuke i sacinila lzvieStaj o naknadnoj reviziji koji
predstavlja dopunu lzvjestaja o naknadnoj reviziji sistema javnih nabavki u Centru.

4. BUDZET

Zakon o budzetu institucija Bosne i Hercegovine i medunarodnih obaveza Bosne i Hercegovine
za 2021. godinu nije usvojen. U takvim okolnostima Vijece ministara BiH je, na osnovu odredbi
Zakona o finansiranju institucija BiH, na kvartalnom nivou, donosilo tokom godine odluke o
privremenim finansiranju’ koristeéi kao osnovu odobreni budzet za 2020. godinu.

Zakonom o budZetu institucija Bosne i Hercegovine i medunarodnih obaveza Bosne i
Hercegovine za 2020. godinu®, Centru su odobrena sredstva u ukupnom iznosu od 757.000
KM (tekudi izdaci 755.000 KM i kapitalni izdaci 2.000 KM).

4 Sluzbeni glasnik BiH, broj 61/04, 49/09, 42/12, 87/12 13213
5 Sluzbeni glasnik BiH, broj 27/08, 32/12
& Sluzbeni glasnik BiH, broj 59/19
7 Stuzbeni glasnik BiH, broj 1/21, 22/21, 44/21 | 63/21
® SluZbeni glasnik BiH, broj 46/20

Centru su, shodno odlukama o priviemenom finansiranju, kroz operativne planove budzeta u
2021. godini odobrena sredstva u ukupnom iznosu od 755.000 KM jer sredstva za kapitalne
izdatke u iznosu od 2.000 KM nisu data na raspolaganje kroz operativhe planove budzeta.
Ukupna realizacija sredstava za neposrednu potrodnju na osnovu odiuka o priviemenom
finansiranju u 2021. godini iznosi 675.606 KM ili 89% u odnosu na odobrena sredstva.

Centru su na raspolaganju u 2021. godinu bila i sredstva po osnovu ugovora sa donatorima
rasporedena na programe posebne namjene u ukupnom iznosu od 22.663 KM i to: prenesena
neutroSena sredstva iz prethodne godine po projektu STINT® u iznosu od 4.040 KM, zatim
uplacdena sredstva po projektu PARTISH™ u iznosu od 8.088 KM te upla¢ena sredstva po
projektu OCTRA'" u iznosu od 10.535 KM. Ukupna realizacija sredstava po programima
posebne namjene iznosila je 12.117 KM ili 53% u odnosu na raspoloziva sredstva.

Centar je izvrSio prestrukturiranje rashoda budzeta (24.11.2021. godina), koje je odobrilo
Ministarstvo finansija i trezora BiH, prema kojima je izvrSena izmjena strukture rashoda unutar
odobrenog budzeta. Ukupan iznos prestrukturisanja iznosio je 12.000 KM. (Povedane su
naknade troskova zaposlenih za 6.000 KM i troSkovi ugovorenih usluga za 6.000 KM a smanjeni
su izdaci za place i naknade za 12.000 KM).

5. FINANSIJSKI IZVJESTAJI

Centar je sacinio Godisnji finansijski izvjestaj za 2021. godinu i dostavio ga nadleznim organima
| institucijama u skladu sa vazecim propisima i u utvrdenom roku.

Analizom biljeski uz finansijske izvjestaje moze se konstatovati da je Centar, postujuci Pravilnik
o finansijskom izvjestavanju institucija BiH i Instrukciju za sadinjavanje godidnjeg izvjestaja o
izvrSenju budZeta budzetskih korisnika za period 1.1. — 31.12.2021. godine, sacinio zabiljeSku
bilansnih pozicija uz bilans stanja, kao i detaljno obrazloZzenje izvr§enja budZeta po svim
pozicijama i programima posebne namjene.

5.1. Pregled rashoda i izdataka iz budzZeta

U pregledu rashoda i izdataka po ekonomskim kategorijama-zbirno, u periodu od 1.1. do
31.12.2021. godine, ukupno ostvareni rashodi iskazani su u iznosu od 687.723 KM, 5to je za
89.940 KM manje u odnosu na rashode cdobrene budZetom za 2020. godinu ili 88% u odnosu
na sredstva odobrena za neposrednu potrosnju i sredstva donacija.

Znaéajni rashodi iz budZeta za neposrednu potrosnju odnose se na: bruto place (467.395 KM),
naknade zaposlenih (84.153 KM) i ugovorene i druge posebne usluge (69.682 KM).

Pregled rashoda i izdataka iz budZeta prikazan je u Tabeli | u prilogu Izvjestaja.

¥ Jadanje internacionalizacije visokog obrazovanja u BiH
'° Razvoj vanrednih i studija kratkog ciklusa na visokoskolskim ustanovama u BiH
" Internetska dostupnost studijskih programa i baze podataka radi transparentnosti priznavanja

5.1.1. Bruto place

Bruto plaée i naknade iz plaéa na 31.12.2021. godine iskazane su u iznosu od 472.773 KM, od
&ega neto place i naknade iznose 273.528 KM, a porezi i doprinosi 199.245 KM. Bruto place i
naknade su za 28.645 KM vece u odnosu na prethodnu godinu $to je posljedica napredovanja
zaposlenih u vie platne razrede primjenom Metodologije za rasporedivanje zaposienog unutar
platnog razreda."

Prosjecan broj zaposlenih u 2021. godini za koje su isplacene bruto plac¢e u Centru bio je 15
zaposlenih.

Rasporedivanje zaposlenih unutar platnih razreda:

Primjenom Metodologije za rasporedivanje zaposlenog unutar platnog razreda, u Centru je u
2021. godini $est zaposlenih napredovaio unutar platnih razreda i to Cetiri osobe po osnovu
ocjene rada i dvije osoba po osnovu stjecanja viSeg stepena struénog zvanja.

5.1.2. 1zdaci za rad Upravnog i Nadzornog odbora i drugih tijela

Ukupne naknade isplacene za rad Upravnog odbora Centra sa 31.12.2021. godine iznose
37.104 KM (neto iznos). Odlukom Vijeéa ministara BiH od juna 2016. godine® utvrdena je visina
mjesecne naknade za rad u Upravnom odboru Centra i to za predsjednika u visini osnovice za
obra&un place zaposlenim u institucijama BiH (476 KM), 95 % osnovice za dva potpredsjednika
i 90% osnovice za &etiri ¢lana Upravnog cdbora. Takoder je propisano da se naknada za rad
u Upravnom odboru obra¢unava i isplacuje samo za mjesec u kojem je odrZana sjednica i samo
onim ¢lanovima koji su prisustvovali sjednici §to se i provodi u praksi.

5.2.Bilans stanja

U bilansu stanja na 31.12.2021. godine iskazana su ukupna sredstva u iznosu od 85.205 KM.
Ukupne obaveze sa izvorima sredstava iskazane su u iznosu od 142.795 KM.

Znadajne stavke bilansa stanja odnose se na neotpisanu vrijednost stalnih sredstava (82.313
KM) i obaveze prema zaposlenima (45.341 KM).

Centar je izvrSio popis stalnih sredstava, novEanih sredstava, potraZivanja i obaveza, te sitnog

inventara i materijala na 31.12.2021. godine. Popisom nisu konstatovane znaajnije
nepravilnosti i nedostaci.

Bilans stanja prikazan je u Tabeli Il u prilogu lzvjestaja.

12 gluibeni glasnik BiH, broj 6/12, 76/20
? Odluka o visini nov&ane naknade za rad u Upravnom odboru Centra, SluZbeni glasnik BiH, broj 56/16

6. ZAPOSLJAVANJE | STATUS ANGAZOVANIH LICA

Zakon o budzetu institucija BiH i medunarodnih obaveza BiH za 2021. godinu nije usvojen.
Prema Zakonu o budzetu institucija BiH i medunarodnih obaveza BiH za 2020. godinu Centru
je odobreno 19 zaposlenih. Na 31.12.2021. godine, Centar je imao 16 zaposlenih, od cega je
15 zaposleno na neodredeno vrijeme i jedna imenovana osoba'.

Pravilnikom o unutradnjoj organizaciji i sistematizaciji radnih mjesta sistematizovano je ukupno
27 radnih mjesta.

Ukupni izdaci po osnovu ugovora o djelu sa 31.12.2021. godine iznosili su 1.490 KM (neto).
Neto izdatak odnosi se na jednokratni angazman u decembru 2021. godine IT struénjaka za
posiove unapredenja informacionog sistema Centra.

U periodu od 01.01. do 31.12.2021. godine primljena su dva drzavna sluzbenika na neodredeno
vrijeme putem javnog oglasa. Naime, nakon pribavljene saglasnosti Vijeéa ministara BiH krajem
januara 2021. godine za zanavljanje tri radna mjesta i to: struéni saradnik za informacione
tehnologije, struéni saradnik za priznavanje dokumenata iz podruéja visokog obrazovanja i visi
strucni saradnik za priznavanje dokumenata iz podrucja visokog obrazovanja, u aprilu 2021.
godine, prema ¢lanu 19, stav (4) i ¢lanu 32a. Zakona o drZavnoj sluzbi u institucijama BiH.”
pokrenuta je konkursna procedura. Predmetni Clanovi definiSu postupak prijema drzavnih
sluzbenika u slucaju prijenosa ili preuzimanja nadleznosti od strane institucija Bosne i
Hercegovine. Vazno je napomenuti da je ovaj postupak razliéit od redovnog postupka javnog
oglasavanja (¢lan 21. Zakona o drZavnoj sluzbi u institucijama BiH) u pogledu nadina
oglasavanja, kraceg roka za podno3enje prijava, strukture pismenog dijela struénog ispita i sl.
U septembru 2021.godine Agencija za drZzavnu sluzbu BiH, na prijedlog Centra ponistila je dio
oglasa za radno mjesto strucni saradnik za informacione tehnologije. Kao razlog ponistenja
Centar navodi da je utvrdena dodatna procjena prioriteta za zaposljavanje, uklju€ujuéi i
moguénost izmjene prioritetnih radnih mjesta neophodnih za uspjesno funkcionisanje Centra
u buducnosti, pri ¢emu predmetno radno mjesto podlijeze analizi prioriteta. Ostala dva radna
mjesta nakon okoncane konkursne procedure popunjena su i drZzavni sluzbenici su poceli s
radom u novembru 2021.godine.

Revizijom smo utvrdili da u toku godine nije bilo izmjene zakonskih propisa u pogledu prijenosa
ili preuzimanja nadleznosti Centra, §to je osnov za primjenu odredbi ¢lana 32.a2 Zakona o
drzavnoj sluzbi v insititucijama BiH. Stoga smatramo da, za primjenu navedene odredbe kod
procesa zaposljavanja u toku 2021. godine, nisu bili ispunjeni svi zakonom i podzakonskim
aktima propisani uslovi.

| pored €injenice da je Pravilnikom o postupcima oglasavanja, izbora kandidata, premjestaja i
postavljenja drzavnih sluzbenika u sluCaju prenosa ili preuzimanja nadleznosti od strane
institucija BiH propisano da ¢e ¢lan 32.2 primjenjivati do polpune ili preteZne popune nove
institucije ili organizacione jedinice koja preuzirna ili na koju se prenose nadleZnosti, (5to je vrio
nejasna formulacija i uzrokuje niz dilema i problema u pogledu njene primjene u praksi)
smatramo da je ispunjenje i dokumentovanje ispunjenosti uslova iz &lana 1. navedenog
pravilnika (osnovana nova institucija ili postojeca preuzela nadleznosti) prioritet odnosno
preduslov za primjenu navedene odredbe zakona.

' U obrascu 4.1. finansijskih izvjestaja svi 16 zaposlenih je prikazana na neodredeno vrijeme
15 Sluzbeni glasnik BiH, broj 19/02, 35103, 4/04, 17/04, 26/04, 37/04, 48/05, 2/06, 32/07, 43109, B/10, 40112 9317

Na osnovu svega navedenog ne mozemo potvrditi da su za primjenu odredbi Clana 32.a kod
procesa zaposljavanja u toku 2021. godine, bili ispunjeni svi zakonom i podzakonskim aktima
propisani uslovi.

PREPORUKA 1

Centar treba prilikom priprema za raspisivanje javnog oglasa za prijem drZavnih
siuzbenika provjeritii dokumentovati ispunjenost uslova za primjenu relevantnih
odredbi Zakona o drZavnoj sluZzbi u institucijama BiH, kako bi se, shodno
karakteristikama upraZnjenih pozicija za koje se raspisuje javni oglas, u komunikaciji sa
Agencijom za drzavnu sluzbu BIH, odabrao odgovarajuéi postupak za prijem drZavnih
sluzbenika shodno zakonu i podzakonskim aktima.

U Centru su tokom 2021. godine bile angazovane éetiri osobe putem ugovora o radu na
odredeno vrijeme. Od ovoga broja, angazovana je jedna osoba na period od devet mjeseci uz
pribavljenu saglasnost Agencije za drZavnu sluzbu BiH, te tri volontera na period od godinu
dana.

U periodu od 1.11.2021. do 2.10.2021. godine jedan drzavni sluzbenik obavljao je poslove
drugog drzavnog sluzbenika do povratka zaposlene sa porodiljskog odsustva uz pribavijenu
saglasnost Agencije za drzavnu sluzbu BiH za ¢ije obavljanje mu je isplacivana naknada u visini
35% njegove osnovne neto plac¢e. Angazman za obavljanje poslova istog drugog radnog mjesta
ponovljen je u periodu od 1.12.2021. do 15.2.2022. godine zbog bolovanja.

U Centru je, u periodu od 01.01. do 31.12.2021. godine, prestao radni odnos za jednog
zaposlenog, zbog stjecanja uslova za starosnu penziju.

Centar je ocjenio drzavne sluzbenike i zaposlenike za 2021. godinu i lzvjeStaj o ocjenjivanju
drzavnih sluzbenika dostavio Agenciji za drzavnu sluzbu BiH.

7. JAVNE NABAVKE

Centar je u februaru 2021. godine, s obzirom na to da nije usvojen BudZet za 2021. godinu,
donio Privremeni plan javnih nabavki za 2021. godinu i izmjene i dopune istog u decembru
2021. godine. Za svaki postupak javne nabavke, odlukom direktora, formirana je komisija koja
je provodila postupke javnih nabavki.

Prema prezentovanim podacima,'® Centar je u 2021. godini proveo tri postupka javnih nabavki.
Od navedenog broja Centar je proveo jedan konkurentski postupak u vrijednosti od 32.000 KM
i dva postupaka u skladu sa Aneksom |l, dio B u vrijednosti od 4.051 KM.

Osim navedenog, Centar je putem direktnih sporazuma izvrio nabavke u vrijednosti od 29.258
KM.

Na osnovu pregledanog uzorka i to nabavke goriva (32.000 KM), usluge odrzavanja OWIS
sistema (3.600 KM), kompjuterskog materijala (3.882 KM) i kancelarijskog materijala (2.109
KM} iznosi bez PDV-a, nisu uoéene znaéajnije nepravilnosti i nedostaci.

'8 Podaci iz sistema e-nabavke i tabelarnih pregleda sacinjenih za potrebe revizije.

8. KOMENTARI

Centar u ostavljenom roku nije dostavio komentare na Nacrt izvjestaja o obavljenoj finansijskoj
reviziji za 2021. godinu, tako da ovaj lzvjestaj predstavlja konac¢an izvjestaj bez korekcija u
odnosu na Nacrt izvjestaja o obavljenoj finansijskoj reviziji za 2021. godinu.

Reviziju u Centru za 2021. godinu obavili su: Nermin Hamzagi¢ — visi revizor za finansijsku
reviziju (voda tima), Seida Kapo - samostalni revizor za finansijsku reviziju (Clan tima) i Helena
Grbavac, mladi revizor za finansijsku reviziju (€lan tima).

rr%.lo a/tima
finans k%;e;%iju

P4
amzagic

razvoj;
kvaliteta

Prilozi

Tabela | — Pregled rashoda budZeta za 2021. godinu
Tabela Il - Bilans stanja na 31.12.2021. godine

lzjava o odgovornostima rukovodstva

Pregled rashoda budZeta za 2021. godinu
Centar za informiranje i priznavanje dokumenata iz oblasti visokog obrazovanja BiH
Tabela |
Odobrent | Uskladivanja [~ )\ eurbscje || Procanat
e budiet | bodseta |MOPUONERY pudse | (siat10n)
1 2 3 4 (2+3) 5 6
1. Tekuci izdaci 755.000 of 755.000 675.608 89
[Bruto plate i naknade 536.000 -12.000} 524.000 467.395 89
Naknade trodkova zaposlenih 83.000] 6.000] 89.000 B4.153 95
Pulni trogkovi 14.000] o] 14.000 11.712 B4
Jlzdaci telefonskin 1 poBtanskih usluga 14.000 DI 14.000 10.641 75
Ilzdacl za energiju i komunalne usluge 0] Ul i) 0
[Nabavka materijala 11.000] of 11.000 8.469 77
|lzdaci za usl. prijevoza | goriva 11.000| OI 11.000 5623| 51
lUnajmljwanje imovine | opreme 7.000' OI 7.000§ 5.824 83
lzdaci za tekuce odrzavanje 10.000] o] 10.000] 9.080} 100
lzdaci za osiguranje 3.000] o] 3.000] 2127 A
Ugovorene 1 druge posebe usluge 66.000' 6.000[ 72_000] 69.682 97
{2. Kapitalni izdaci 2.000] o] 2.000 of 0
[Nabavka zemijista of of 0 ol
|nabavka gradevina o| o} 0 0
|Nabavka opreme 2.000] of 2.000] 0 D
|Nabavka ostalih stalnih sredstava Dl DI UI o]
JRekonstrukcija i investiciono odrzavanje UI o] of of
3. Tekuéi grantovi n| o] 0 DI
of of 0 of
0 of 0 o]
4. BudZet-neposredna potrosnja,(1+2+3) 757,000 0 757.000 B75:606] " | 89
|5. vizgegodinja kapltaina ulagania ]| [ [ |
g g 0 o]
6. NovZana donacije 0 0 0 0|
0 0 0 o]
7. Programi posebne namjene 0 22.663 22,663 12117 53
Jatanje internacionalizacije obrazovanja u BiH-
STINT 0 4.040 4,040 4.040 100
Internetska dostupnost studijskib programa i
baze podalaka radi transparentnosti
priznavanja- OCRTA 1] 10.535 10.535 3.461 33
azvo] vanredmin studija kratkog CiKIusa u
visokoSkolskim ustanovama BiH 0 B.088 8.088 4.616 57
|s. Ukupno.bidzet (4+5+6+7) | 757.0004 22.663) 779.663] | e87.723} 88{

Rukovodstvo je Pregled rashoda budZeta po ek

onomskim kal

.2022. godine.



 Bilansistanja na dan 31.12:2021. godine

Centar za informiranje i priznavanje dokumenata iz oblasti visokog obrazovanja BiH

— . Tahela Il

: o I ety
1 b 3 ; 4

1. Gotovina, krat. potraZivanja, razgraniéenja i 2allhe 15,054 19]
NovZana sredstva 0 0
Kratkoroéna potraZivanja 2,892 15,054 19
{Kratkorocni plasmani 0} 0
Interni finansijski odnosi 0| 0
Zalihe o] 0
|Kratkoro€na razgraniéenja o] 0
2. Stalna sredstva 82,313 103,361 8D
Stalna sredstva 280,892 273,321 103
Ispravka vrijednosti 198,579] 169,960} 117
Neotpisana vrijednost stalnih sredstava 82,313] 103,361 80
Dugoroéni ptasmani | o]
Dugoroéna razgraniGenja
|3. Kratkoroéne obaveze | razgrani¢enja 60,482 68,750 88
[Kratkorogne tekuée obaveze 15,140 15,376 98
[Kratkorogni krediti i zajmovi 0 0
Obaveze prema zaposlenima 45,341 43,817 103
Interni finansijski odnost 4] | 0
[Kratkoroéna razgranigenja o} 9,557 [
4. Dugoroéne obaveze | razgraniZenja 0| 0
|pugoroéni krediti i zajmovi | o]
|Ostale dugoroéne obaveze Dl 0|
|pugoroéna razgranigenja ol |
[5. 1zvori sredstava 82,313 103,361 80
[izvori sredstava 82,313] 103,361 80
|Ostali izvori sredstava of 0§
|Nerasporedeni visak prihoda/rashoda o} o}

T oRUmNoPASNAEAS) ]

Napomena: Pravilnikom o finansijskom IzvjeStavanju institucija Bosne i Hercegovine, &1.10. stav 4., napomenuto je da bilans
stanja budzetskih korisnika neée biti uravnoteZen (akliva jednaka pasivi) zbog programski uspostavljencg sistema Glavne
knjige, dok ée bilans stanja koji radi Ministarstvo finansija i trezora na nivou BudZeta institucija Bosne ) Hercegovine za

tekucu godinu biti uravnoteZen.

Rukovodstvo je Bilans stanja odobrilo 28.02.2022. godine

Direktot: \

Damir I?
]
)

L4

- e



Izjava o odgovornostima rukovodstva

bovictadal Jb e L e — e i
Medunarodni standard vrhovnib revizionih institucija (ISSAI 1580) predvida da revizor treba da dobije odgovarajuéu izjavy
od rukovodstva institucije kao dokaz da rukovodstvo priznaje svoju odgovarnost za objektivno prikazivanje finansijskih
izvjestaja saglasno mjerodavnom okviru finansijskog izvietavanja, te da je odobrilo finansijske izvjestaje.

Rukovodstvo Centra za informiranje i priznavanje dokumenata iz oblasti visokog
obrazovanja Bosne i Hercegovine (u daljem tekstu: Centar) duZno je da osigura da
finansijski izvjestaji za 2021. godinu budu izradeni u skladu sa Zakonom o finansiranju
institucija Bosne | Hercegovine (Sluzbeni glasnik BiH, broj 61/04, 48/09, 42/12, 87/12 i
32/13), Pravilnikom o finansijskom izvjestavanju institucija Bosne i Hercegovine (Sluzbeni
glasnik BiH, broj 25/15 i 91/17) i Pravilnikom o radunovodstvu sa radunovodstvenim
politikama i procedurama za korisnike budzeta institucija Bosne i Hercegovine (protokoi
Ministarstva finansija i trezora Bosne i Hercegovine, broj 01-08-02-1-1515-1/15, od
4.2.2015. godine). Rukovodstvo je takoder obavezno da postupa u skladu sa odlukama
o privremenom finansiranju institucija Bosne i Hercegovine i medunarodnih obaveza
Bosne i Hercegovine za 2021. godinu (Sluzbeni glasnik BiH, broj 1/21, 22/21, 44/21 i
63/21) i pratecim uputstvima, objasnjenjima i smjernicama koje donosi Ministarstvo
finansija i trezora Bosne i Hercegovine, kao i ostalim zakonima u Bosni i Hercegovini,
tako da finansijski izvjestaji daju fer i istinit prikaz finansijskog stanja Centra.

Pri sastavljanju takvih finansijskih izvieStaja odgovornosti rukovodstva obuhvataju
garancije:

s da je osmislien i da se primjenjuje i odrzava sistem internih kontrola koji je
relevantan za pripremu i fer prezentaciju finansijskih izvjestaja i uskladenost sa
zakonima i drugim propisima;

» da finansijski izvjestaji ne sadrZe materijalno znaéajne pogresne iskaze;

« da finansijski izvjetaji sadrze sve relevantne podatke i analize izvrSenja budZzeta,
kao i podatke o sistemu internih kontrola i realizaciji preporuka revizije;

» da se u poslovanju primjenjuju vazedi zakonski i drugi relevantni propisi.
Rukovodstvo je takoder odgovorno za ¢uvanje imovine i resursa od gubitaka, pa stoga

i za preduzimanje odgovarajuéih mjera da bi se sprijecile i otkrile pronevjere i ostale
nezakonitosti.

Datum, 28.03.2022. godine \-\ wmm.

